
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7" of November 2022.

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



NGIOYA

Nung thsam nou Khiamniungan ngio ai “NAGALAND HERITAGE STUDIES”
ta nianko methso hai-Uh thsamve tsam ai ve ao State Council of Education and
Research Training Nagaland, Kohima si Directorate of School Education Nagaland,
Kohima ne ailo ki ayan shian san tsunko thata monglingji.

Hao Uh [inUh meshin ngio, kiki naiuso meshin i-ih noitsiin le-an kU tsikhu-anao
noin. Meshin ngio, mele kiki ngekl naiuso Khiamniungan mele ta kihe naitt ni nung
mele hai ta ngesan ji. Nungthako nung thsam nou methso hailh meshin ngio veki
ngeloao thaiutha khemsanku shiansan ji. Monglam ji, nung thsam nuta ve tsunso-
Uh alesan asongting eppe sao naiuso meshin ngio tsangku mele i-ih hantsin thek.
Nung thsam shian tsunko avetsinso uUh si poshinso Uh tsoh lothaao noi nai si amao
ayangtaiu naiuso lopong shiao noi nai samuh mongchiu ku jim ji.

Nung avethsam “NAGALAND HERITAGE STUDIES” ta sam ngioai shianao
atsandetsinso naiuso asatsantsuinso ta Khiamniungan Literature Board nianko, ngo
amongling thaiumei asongting ponglut ji.

Lo —

(L. NGON)
Chairman
Khiamniungan Literature Board
Hgq. Noklak

AMONGTSAM AKI

ANGETAIUAO NGIOYAK NOUSO

. Nung poem nou sang thasankii si tsangsheiki alun, aniap sangyak nai live.

1
2. Ngio ayan nouso athat linge naiuso nungso ngioyak thathonki shianao linge.
3.
4
5

Nung poem nai nou atingting nouso tsangsheiki lingetaiu.

. Nung poem nou ti athat si ayang nai ngio ji tsangsheiki lingetaiu.
. Nung poem nai nou sangtsin thashiao linge.

Paotsangku si tstojinki kankei tsinso amongling khaiunia
Meshin paouih thataiu tsin thangsieiu ta jimkuo,
Mongtsamkau ih sa-an ki
Meshin ki tsUn goumai.

Meshin jang ta nyao thipshiuki, meshin eiuvai ahsan hekd,
TisUpao waio tsangki samuh waioli si nyih ep ji
TisUpao paidong khemko alam tao nai sholo ji,

Naiuso chonga tao nai, lamheao the ji

Ouk nungso, haoai Uh tsuyangelatku eplo ji
Atao, ajekhaiu naiuso pon meitheki yanan ji
Bem luko mileikd, ti ayangelat tsi noiku,
Dangsang meiki ahloku yanan-i ji.

Saila-an ji naiuso cho ji, thsamve ji naiuso ahlo ji,
Apem, lao-e liko amei lumeiki yanan ji
Misao tsUn tsicheiki thaiutha ouk noin.
Ti aphio tsinoiku kihe-an ji.

Nungtili ngo ki-e, tsiepku, tsUngeku;

Nungtili tsUyang-elat ki ngo e-ane;
Y Goumchlcu nou kaolikhon-ane, lung pim tsakiso tsuloku v
Achite, ngo tiai ki noin.




Ngio athat nouso:

1.
2.
3.

Mongtsam : Ti ayangelat tsinoiki kihe tsun.

Chongtao : Hokalei tao, chongahtaothat.

Mdileiki : Bem kiasiya tsinoiki naiuso shesinyih oukongki noi
tsin.

Ahlo : Ti tsichhiki shivahloki noi tsiin.

Tsuepki, tsingeki  : Tsimeikin chhisiya noi tsinta tsUluloku si tsingeloki
noi-an tsin.

ASHIANAO:

A.

Sangsongku ve-au:

Nung poem nou sangthasanku,shisingio tsangsheiku si alun-atsok aniap
sangyak niso meshin thaiulingki songku live.Thsamve methso hai Gh
songku vetsin taoko atsandetsin nou hachuku lipaotsangkiu.

Asang tsun athashi:

Khaiunia nou ti tsangki amongling aki noi ji?

Ti tsangki khaiunia nih aki thaiutha ouk ep ji?
Amongling khaiunia nou eiu-ah khaiunia tsakta titi ngen?
Akithaiu samih ti amei loao noin?

Nung poem tsangku ti athat kiu ji?

Ti tsangki sam mongtsamki kiheao noin?

ol LSl

Luyanglu naiuso athashi:
1. Amongling khaiunia kiki ta thaluhe nai, noksong nai ki tsinso ni titi epji nung
ti amomo noin alet nai achite?

Nungso ngio lokiUta ngioyak thathonki ashian:

1. Meitheki : TsUtanatki si mongtsamki alomeiki noi tsin.

2. Dangsang : Meshin chija niaploku si shitsamloku ki tsin.

3. Bem milei : Akiasiya tsu noiku si shesinyih kongsimongku noi tsun.

4. Aphio tsinoi : TsUmeiki tsichhiki si phiowan-tstowanki tsU kankeiki
siokU noi tsun.

5. Tsiyangelat : Bem miileiki si ayang-elat tst noiki,, amongling noi tsun.

Ashiode nai chhi-au:
Nung poem nouko ngiothang/ngiohok tsangku lishian



DEISINIO NIMEH

ANGETAIUAO NGIOYAK NOUSO:

. Nung drama nou tili shian lingetaiu.

Nungko chite tsun lingtaivki limonlo.

Ngio athat nou linge naiuso nung ngioyak thathonki shianao limonlo.
Ngio athat kiutaiu tsiinso lingetaiu.

Ngio chitehe tsin chijaki shianao lingetaiu.

Nungko kiutaiu tsinko angioao si asatao ti ayam kiutaium nungta lihoi.
Lo ngio tsiin, ayanan ngioyak si ashiao nou ngioyak noi tsiinso lingetaiu.

Neos N

Athang : Thainian khoutaiuki nyivhe tsun athangai.
Achitetsunso : Po nou, thso nou nimeh naiuso anyiu (nou tstluha liko apa
a-anglu then)

CHHITHATLING TSAK:
Tsamphiai nai yahkhoutsam dongai.

Monglon (adei) Uh yahchi nou wao ji. Apauh achi nou yahchiu nai hongthiu ji.
SUko (anio) Uh cha nai lengsha si livkhiam pai nou kanku shi ji.

Monglonuh : Siko, je pouh nita yam ji. = ¢ -

Sikoih : Ngo eiuai yahchi ao g
lengsha si livkhiam
pai lo eiu- an. Samuih
nung muilam shioh
nouko lao-e haku
yah nao theng ao
thata pou ki noin.
Mulam shioh he amai
nou thata pia-an ku
chai pia ki khu-an ji.

Apo nou shinap.



Po nih : Ah! SUko. Ni loum Noksong Town nai khu nai ngiothi-e tsiin
mobile phone nou ashianao likanlikhon. Nung mobile nou

tsumei shi.
SUkouh : Nung tsimei shi so? Ni gou-ai le-i ki thongthe-an sau?
Po nih : Ah, ngo nungle-i-an ki achi battery nou thongshi-an. Monglon

Uh achi battery nou lou kita shaithio shi ki shian lula liko ti
tsUeiula shi ki lothe-an.
Monglon Uh : Ngo yang ji nung mobile tsumei shi. Ni ayan toulo shi ao lu-e.
Suko Uh : Ngo jam thalu shi-e.
Po nih : Nung ai taium.

Siko Uh phone nou lou kita sokpeng naiuso battery loshi kita thioshi ki
shianlo shin. Nung phone nou jeki then.

Siko Uh : Hey! Battery nou tsithaku thiotaiu nih tsUmeiko. LUko loto
mei-aniv ta ngiom.
Po nih : Achha! Thaiumei Goa, ngo ayan tou ao chai wanan ao ti

tsinoi. Oh Suko, ni battery nou meiku tiao ti tsuthio kite?

CHHITHATLING NIMEH:

Po nih : SUko, loni ni yah nyiutaiu tsun dongai khu kita yahthso nita
lusanglute? Samuh yahthso nou ayan touthio shi ku, anyiutaiu
tsin yah asong nimeh tU yah tap tsinso ao janhe-anko.

SUkouh : Nyu! Po hai.

Suko shi-an.
Monglon shinap shin.

Monglon Uh : Po hai, nung tsumeil JU nio Siko aolu chhi tsale nou asaichi
apa aolu kiu-e noi ji. Nung Suko, Suko tilu.

Po nuh : Nyu, nyu, ni luko khu kita yahthso nuta sanglu ki shi-shi.

CHHITHATLING SUME:
Tsam phiai nai, yahkhoutsam kha-ai.

Po nih : Siko, Monglon ! gje laushi kanshi mo?

Nemtso Uh thashin ‘Ah’! amao tsampai ai noi taivki thashin naiuso apo nou
dongai shakta nap.



Po nih : Monglon, ni yahthso
nou ajanao noikiu
epchu limo?

Monglon Uh : Ah, ngiso cheku '
nimeh janao noine

Po nUh : Yahthso nouso pon
titsU naiuso amai nou
titsU sau ji? NIT

Monglon Uh :Tsude, ngo tsinge,
yahthso ajanao noi
mo ngoti nunglu sang.

Po nih : SUko, ni nge mo nguso-Uh amai nou titsU sau ji?

SUko Uh : Ah, po hai. Yahthso nou ahlei nimeh thatsi naiuso yahthso
tsak mai chai nou heeng sumeh (3000) sau ji, nung ahlei
mongkonai. Luko nungthan ahleita yalo phiai ti heeng simeh
tsom simeh (3300) sau-e, tiaotenai achi nou ajekhaiuv
pongku wao ji nungliki, amai lopia-lopiaki sau-e. Yahthso
nou tilekisi taiu-e naiuso song-songki khu-e nungliki amai

sau-e.
Po nih : Thata meiki chhin!

Monglon, nita ngo sang nai nungftili tsutha shi mo? Ni ngeao noin, ngo Suko
ao tsale nou tiao kiutaiu ji?

Monglon Uh : Ah, po hai.

Anyiu nou tsampai tsakai noiku nungti shihki ngiom (apa, nguso chite tsinko
tsiha IUko aang-ang ji)

Shool.. Shool..... Aukhan chithengtsam nai chichio nou tsukapku hao-Uh
letaiv-an? Ji nou he-an ji!

Monglon Gh apa khakeng ai patloky shin: Hey, nung ju chichio..... ji po Uh
ngota jon nai letaiv ki nappan. (Apa shakta jingki shi-an)

Anyiu nUh: SUko Uh athang tsuyangki thangpengkei tsunli nitu lashianha
shita ngiom?



NGIOYAK ATHAT NOUSO:

1. Thongthe : TsUmei shiky, tsotsakta khouhe ki lothe-an tsiin.

2. Milam : Yahchi theng nai shioh alosamao thio haki thengwao tsiin
tsidekinai chiao the tsin.

3.Thangpengkei : Athaiuthang nai tsideki athatha lepengkei tsin.

4.Yahkhou : Yah nou khengai tsikhu-iki tsamthso laki nyiuhe tsiin.
5.Yahchio : Yah nao achi wao nai chi hongthiotaiu ao the tsiin.
ASHIANAO:

A. Asang tsun athashi

. Nung angeloao kiutaiu tsinko ngio chite sau hai?

. Nung ngio chite tsin ti athang ai noi ki la?

. Tsamkhaiu nou kiinso ti thaiutha ngem he tsiin noi kila?

. Thso nimeh nou hao qi titi li noi kila?

. Po nih nio ehen Siiko ao tsale nou tiao kium ta yang ji achite?

. Tiao ta po niih thso ehen nita tekki amonglam noi killa? Achite?

. Nungti tsimeita Monglon Uh ngio nai apo niih apata ti thashi ki ngiom?
. Ni nung drama nouko ti ngela ji, achite?

ONOCODOWN=

B. Ni luyanglu, Suko si yahthso jan tsin ne titi chiteki yah thaivtha ngem
hen, nung ni yangsan tsun asat.

Uko Yahthso jan tsiin

S
1
2.
&
4
5

OO~

C. Luyanglu naiuso athashi:
(a) Nung angeloao kiutaiu tsinko velu nai samih ti thsale amei loao epsan ji?
(b) Monglon ahai tha nai, ni apa ao ti alotsiokiu-e?

D. Ni titi ahsaiu shio ah-lou (summer vacation) taoko Uh thangsieiu-ai
atao wankui chhiki shin nung aoko ahaimei hao letter thsamsat tsak
satkivkiuta tsangsheiku lichite.Titi theki thangsieiu nai kiansangahsam
thompingku, waiothso naiuso yah thainiansota paotsangki halouku shin
tsangsheiki asat.Akowe chhi atingting tsak noitsun thaiutha asat.
Akhemai ngioyak kiutaiutsinso haki thangsieiu (farm) soutsom tsak asat.

* Waiothso hoi-3 soutsom asat.

Yah-I soutsom asat.

Thangsieiuko sungtsiin kiansangah samso akau-in 2 soutsom asat.

Pai tsakta shepso eioki soutsom asat.

Ngohkhoushe tsakko ngoh tsak noiki soutsom asat.



E. Akhemai balloons-5 kiutaiuki noin.Balloons nimeh atsokting haotheki
kiutaiuki noitsun nita saisile ameiting-2 sounki noitsin athat.Nung
khemai niabki balloons-3 kiutaiuki noitsinso ni ayam-3 ko asaisile
ayanta loumeishiki theau athat noin.Balloonsoko akeng nai alopung.

Athatlu au niso: “Ngo tsolakthso”, Ngo tilaitsio ngiotsipomiji” etc.

ave

/ / /
VANVAN



PAOSIPO SHANH TSANGKU
NOK SANGKI TSUN - |

ANGETAIUAO NGIOYAK NOUSO:

1. Nung angeloao kiutaiu tsiin sangsheiki si ngelaki theao livehe.
2. Nung ngioyak angeloao apouting kiutaiu tsin samih tsangsheiki ngelo kiita asang

tsin athashi.
3. Ngioyak ayan nouso lingelo.

4. Meshin ngioyak nai angeloao kiutaiu tsin samih haihoi si atsandetsiinsoko

chiteheao monkd lUthe.

5. Nagahai paosipo shanh tsangki sangki tsiin thaiutha lingetaiu.

6. Meshin nokko lonyi sangki tsin paosipo shanh ngiokhem si chhithat niso nok
petche hoikam tsangki chhi tsiinso tsangsheiki lingetaiu.

7. Meshin chija sangkitsiin thaiutha mongchioki lingetaiu naiuso sam akiko ngiokhem
tsangki chhikiu tsinta monglingki vesankiuki lithe.

Nagalandko, nok niso shianlo kita
meshin paosipo shanh tsangki
sangkiki kihe tsin noin. Paosipohoi
aaki chhisiya apemko ngiokhem
tsangki kamthaloku, ki tsin noin.
Nagahai, goumchi amao haiko
chiteheki moki kin khako sauki
meshin chija Democratic Republic
shanh tsangki sangkiki shin, nung
Greek Republic noksong shingkhanso
nokshingko em-eki shin. Nok nuso
meshin  chija nokshing-emshing
apemko shioloki si apaou sauti
tsipanki, akoisilom, hoikam naiuso
kiki saisile kiku shin. Nok apemuih
meshin chija sojeiloky shin naiuso ehli
si nokmei shianki amongtsam nai

kikU shin. Sau nokuh linou, amaohai
nok akhei chhisiya nai tsimedehakdu,
nok ehen si nok asong apemuh
meshin khaiunia si gouelung thaiusan
loky chija sangkiki shin.

AYAM NIMEH TSANGKU NOK
SANGKI TSUN

Ayam nimeh tsangki nok sangki
tsin noin. Democratic Republic
shanh naiuso nokpao, nokpetche
shanh tsangki sangki tsun. Sam
Khiamniungan mele amao mele
hoi, ajantsiko emku Ajeiai nokshing
Democratic shanh, Republic
ehen nokpetche hoiko, aledeihoi
tsudekinai athaiusanhoi (Ngiokhem

{

tsangki) nok niko kamhoitsidekinai
kauhoi apem ainou haoson lokiu
chhiji. Nung ngiokhem kankei tsin
athaiusanhoi tsangki nok sangki ji.
Mepemhoi mongko niuso nokpao
pohai ahei tsak shingloku theji.

Melehoi nok ajantsU mongko
nokpao, nokpetche pohai ahei tsak
mele si mele pongki nokpao nou
oukong kanku tsakei ji. Nokpaohoi,
paosipo ngiokhem saisile tsudekiUnai
paosipo tengkam tsangkd,
tsale kankiuki chhi ji. Tengkam
nou nokpao nu thso melothso
asheting nou apa tengkamlou ji.
Nokpaohoi nou ayamhankivhoi
tsudekunai nokpetchehoi apati
ayamhanlotstokivao taiu ji. Nok nai
nokpao nUu hao asohat asongting
kiuki kankei ji naiuso nok ngiokam,
kisiya tsidekinai a-amkham

atingting chhithat apemko apauh
taiki kamji. Nokpetche hoikam
nai nokpao nu tsangku apin
ngiokam si nokpetchehoi
ngiokam apemko nokpao
nou chhi tsaleloki jonkam

ji. Nokpao nuU tsangku
thangsieiu, emkan
tsidekinai, lelethio si

sUmai tsaloao thaiutha nok
nai ngiopongpingku lei ji.
Nokpaohoi ajantsi tsangku
ajeiai nokshing Democratic
ayamhankiuv ngiokhem
nokpetchehoi tsangki hachuki apa
mongthat lontsakh tsukankeiki chhi

ji.

Tiaotenai, ajeiai nokshing-emshing
tsidekinai, nokpaohoi nou,
nokpetche hoikam ngiokhem
tsangki gou kankei, livtsa si nok




sojeikivao naiuso alelom chhisiya
paosipo Mihtsam-mihkhem
Ngiokhem tsangki khemsan tsun
noin. Thangsieiu apem thaiutha
goupao meiki noiki chhi ji. Gou
nou apin gou, kau gou, pothso gou
si tengkhaiu gou janthatki, goupao
yangku noi ji.

THANGSIEIU GOUPAO OUKONG
CHHI

Nagahai nok apemuh gouelung
sasaku taiv ji. Gouelung nai soisoiao
shioku si soisoiao tsushioky noi tsin
paisilung, jengtsaiu, haiukhottso,
haiumong, choikengkhaiu si lung
nusouh paithatki taiu ji. Nok gouelung
nou livtsa, haiumong, thangsieiu
ahheao si tsiahheki hao taiu tsin
gou noin. Goupao, elung zou-e tsin
taoko, nokhoi jetko angem shi sung

nai ehli naiuso ehpo-e tsin thawao
ji. luko nok tsakih amao hai nok,
tilaitso tsU sangki ku the ji. Ehli taoko,
nok apemih junglo-eao thaiutha
haloku chhi ji.

KIKIYAM

Nagahai nok apem meshin chija
kikiyam nai saiusiomkyU kihetsin
noin. Goumchi amaohai ti tsipanki
eiu-ahheki ki tsin noin. Nok nou
be-eiuyam kam tsun nok thaiutha
heshivao kankei tsin noin naiuso
nok khaiuniahoi apemuih saiusiomki
kiheki shi tsun noin. Nok hoikam
thomki eivahheki ki tsin noin,
nungkoaiki thainian nyiuhe, oukop
si ngouphek, tsaitsai luko atingting
chhi kankei tsin noin. Shed si sonsah
nuso tangka, chaisiou liko janloku
shin. Meshin nok yanki chenpa-
shingjei nok amao nai jem si son
jengtsaiu chailelou tsin ameiting
tsak kankeiku shin.

Nungso jengtsaiu nok amao goumchi
nai chailelou tsun tsangku Nagahai
meshin chija saiusiomki kiheki
shin. Ehli khaiu taplou-eki hom-e
tsun tsangki nok amao nai meiluku
kiUleiao tsUshioki kiki shi tsun
atingting tsak noin. British nokshing
shi ngoi tsun tao saokiy sam paosipo
kisiya saisile amouthi tsak kiheki
shin, nungphiai kikihe saisile yamluku
hesoloshiku alelom tsak eiulaki shin.

10



NGIO ATHAT NOUSO:
1. Paoponghoi : Meshin nokko si shingkhanko chitsinyim ki, apaouting mepem

amei khaiuniahoi noi tsiin.

2. Nok : Meshin tsamsipei laki khaiuniahoi nok yangku ki tsun.

3. Kau : Posinyiu tsamkhaiu tsakko chitsinyim kita yahsangla khaiuniahoi ki
tsin.

4. Lelethio : Thangsieiu nai eheshiu chile-kianle lethio tsun.

5. SUmai : Akoisilom tsidekinai paosipo jihhangki, ajekhaiv monglingki
heshiuki maihe tsiun.

6. Oukop : Livtsa-livhom eiukita liv thainian koppathe tsun.

. _____________________________________________________________________________________________________________________________|

ASHIANAO:

A. Asang tsun athashi:

1.

OO UNOR O

Nagahai nokso meshin chija shioloki si apaou sauti tsipanki kiki shinta ni
titi theki ngela?

Nagalandko paosipo shanh tsangki ayam nimeh nok sangkiki shi tsin
achite?

Nokpetche hoikam nai Nagahai paosipo shanh tsangki nok sangki tsin
ngiokhem naiuso chhi tsale tilusong kankei ji?

Ayam nimeh tsangki nok sangki tsin ajeiai nokshing emshing Democratic
shanh si nokpao, nokpetche shanh kankei tsin mele nian niso janthatki
achite.

Nok niso jetko gouelung titi paithatki taiu ji?

Ti tsangki Nagahai kikiyam nai meshin chija saiusiomki kiheki shi tsin noin?
Nagahai nokko nokpao nou tilisong chhi tsale kanloki chhiki shi tsin noin?
Asam nokko lonyi nokpetche hoikam tsangki chhi tsale ayam nimeh chhi
tsUn achite?

Nok nai nokpetche hoikam tsangki ashiu khiam kiv tsin, yampoun,
atsakeiyam naiuso tsaowaoyanchhisiya paotsangkiuji. Ni noksongsoko
ki nai, Government Department amomo asangki tsinso tsangkii nungso
chhisiya apemko paotsangki chhikivao thaiutha nokpetche hoikam tsak
noksongsoko tiao tsi noi ta ni yang ji?

B. Ngioyak ATHA si TSUTHA asatlut:
1.

Nagahaith meshin chija Democratic Republic shanh tsangki Greek
Nokshingta sailoki em-eki sangkiki shin.

Nagahai nok tsakiih tsio amaohai nok chiai sangki tsin tsiu noi.

Tilai lelethio tao tsalou ji nokpao nou ajekhaiu tsidekiinai atao ngiopongping
kiuku the ji.

Nok gou apem thomki nokpao tsidekinai apa nokpetche hoikam apaou
hao the tsiin noin.

Shed si sonsah niso ataojam-jam tangka chaisiou liko kankeiki
shin.

Nok nou khilam si nok thainian niso chengpa-shingjei nokphao niiso hao
janloukd shin.

Naga nok apemih meshin chija sojeilouki kiheki shin.

Nagahai nok apemko nokpaohoi nou apa khaiuniahoi chiai thomki
oukonglouki monglingheku shin.

C. Nungso ngioyak ajanthat “A” nai kivtaiutsinso ajanthat “B” —atha nisota
jiplutshiku loutha-e ki ashian.

a.

b.

Nok apemiih 1. Kikiheyam nai saiusiomki kiheki
shitsin noin.
Nokpao nou oukong 2. Emkan tsudekinai lethio si

sUmai tsalouau thaiutha nok nai
ngiopungpingkd, leiky shiji.

Gou ajanthat nou 3. Meshin nok yanki chenpa-shingjei
nok amao nai chailelou tsin
ameiting tsak kankei ki shin.

Nok gouehlung nou 4. Livtsa haiumong thangsieiv ahheau
si tstiahheki hao gou taiuku shin.

Naga gouelung nou 5. Meshin chija sojeiloki shin.

Jem si son jengtsaiu niso 6. Apin gou,kau gou ,pothso gou si
tengkhaiu gouti,goupao yangki
shin.

Nokpao nou thangsieiu nai 7. Kanki mele tsak ainou mele tsak-ai

tsakeiki shin.

D. Nung angelouau kiutaiutsin ngioyakso tsangku nok niko apin jengtsaiu
nuso meiky paotsangtaivau khaiunia hoi apem thaiuvtha ngiokhem
kiutaiuku shitsunso samuUh ngelou-iu.Nungko aiki thsamvetsam nai saoku
samih nung ngiokhemso ti hoilutki theau noin.Nung thaiutha class nai
ngio lichitehe naiuso ngiokhem-4 niso lushiansan atsamvetsamko,class
roomai nungsota hoilutki likankei.

SAM CLASS NGIOKHEM NOUSO:
Sam classko samuih chhiau:

E. Ngiokhem achhi-au: Gouelungjei aoko nok nimehne jetko zou-e sanku
ngemtsun thaiutha liyanghelu.Ngiso meshin kamai mepem hoi dongai
ahalou epavu thaiutha khuau naiuso nok/apin hoikam aledeihoi si nokpao
hoi dongai,gou-ngem shingthakiu-i au thaivtha phede -eiv au athattaiu
noitsun. Nungso thaiutha ngiokhem chhikiu au ajantso chou louku lushian.
* Nokpao
¢  Kau/Kam mepemhoi
* Nok aledei hoi.

GHAO-ON KHAIUNIA

A Phom Folktale

ANGETAIUAO NGIOYAK NOUSO

R R

linge.

Nung angeloao kiutaiu tsiin ngelaki theao livehe.

Nungko tilisong apouting ngioyak noin lishingsan.

Nung ngiothang nita haihoi si atsandetsiinso aiki lichitehe.

Nung angeloao kiutaiu tsiin tsangsheiki ngelo kiita thaki shianao limon.

Paosipo ngiolat nou linge liko thathaiuki ngetaiuki lithe.

Nung paosipo ngiolat si akeng ngiolat hoiki monglamkd shi tsinso meiki shiantaivao

7. Atsioting noi tsin si hoiki longa-an oukong noi tsiin tsangsheiki ngesanao shioki

lithe.

8. Ayangtaiu noi tsiin tsangsheiki ngioao shioki lithe.

Kimi atao tsakko Nagaland
ajepekkih nai nok ehenthso tsak ko
khaiunia tsak Khaiko ta nian ki kiki
noikula. Apa Ghao-on noi kila. Apa
Ghao-on nou anyih tso nok nai shiki
ti ahat tsinoiki nok lemki tsakei-
tsakeiky noikuila.

Nok nuh ngen nung Ghao-on nou
Khaiko-on tiao t0 nai Ghao nou
khaiunia lun tsUhatting ki tsakei ji.

Ghao si khaiunia nou Ghao-on
tsangki amkhamki matthiv-anki
tsan-ean tsinko Ghao-on tsak eiuvla-
anji. Lai Ghao nuh thainian liko
jeiatki he ji nai Ghao-on khaiunia
nou luko thain mianki dokki chiheao
tso tsUaiuku noi ji. Ahnyi tao tU Khaiko
thain mianki dokloki ahnyi cheiki

asaisai-ane. Liko lai asho shi ji apa
Ghao-on haki liutsa ai luko khuki
chhi tsin noin.

Ah-ou tao naiti Khaiko achong nih
pem ngao-ngaoki noi ji nungthako
apa aukhan nailu in lamheki
cholakki  noi-an tsula. Khaiko
chongki ngao-ngao tsun nung apa
Ghao-on ah-ou niuh baihe-an nai
paikhemsoh nai chong nih ngao-
ngaoki akhu ao tsU aiuki noi-an ji.
Nung khekku lai Ghao-on nou akia
noi-e nai Khaiko liko akia sai-ane
naiuso lai Ghao-on akia mei-e nailu
apata liko akia nou mei-e.

Chong tao nai nyitsU ahom Khaiko
ta hok ou ai nita mou pouki epm.
Nung ti tsangki sau-Uh tso tsinge.

Khaikoth apa Ghao
shaktia meilo-e naiuso
nok nai tsulaoku shi-shi-
eta ngiom. Angio tsunli
anoujet tsak phiai o
Ghao nou meiki nok nai
shi tsikan shin.

Khaiko aki laiuki kihen.
Lai apa Ghao-on livhom
nusoih kopatan nai
Khaiko lUko ti akia tsu
noiku alekisi e-an.

Nungthako khaiunia si
Liko Ghao niuta amao nok hailh Ghao-on nou Ghao-on ta noi tsinlu
koptaiuki mou pouki epm. Ghao ti tsu noi shi khemaniv ta yang.
nita ameikiv tsiyangki Khaiko Luko nok ajantsi aitt Ghao-on nou
luko nungti akia thalaiuki sai-an. losauki nointa thasan ji.

NGIO ATHAT NOUSO:

1. Cholak : Chhi-chhiao tsimongchio tsiun, ti shianao tsiaiuki noi-an tsun.
2. Livhom :Oukop khaiunia livtsa ai hom-eki tsakei tsiun.

3. Mou : Atouwaihe nai pem nai khousatki kia tsin.

4. Alekist :Ti ayang tsi noi kiin thawao tsin.

5. Khemaniu : Tsiipoi taiu shi, tsidekinai tsiinoishi.

ASHIANAO:

A. Asang tsun athashi.
1. Khaiko sau noikiila?
Ghao nou khaiunia lun tiao ta tsuhat?
Khaiko-on ti thainian noikila?
Khaiunia nou Ghao-on tsakli titi eivla-an ji?
Khaiko ti lektsi kihen? Apa titi e-an?
Lai apa Ghao-on nijh thainian jeiatki hen nai Khaiko liko titi noila?

Lol o

B. Ngio alopong:
1. Nok apemih ngen Ghao nou on noin.
2. Ah-ou tao Khaiko ki aukhan nai in lamheki cholakki noi-an tsiila.
3. Chong tao nai nyitsU ahom Khaiko ta hok ou ai nai pou ki epm.
4. Livhom haith apa Ghao-on , Khaiko lUko ti akia tsU noikd .............. e-an.

C. Nungko ngioyak kiutaiu tsin ta atha (V) nou ashinglut.
1. Khaiko tiai kikila?
(a) Livtsa ai.
(b) Noksong tsak ai.
(c) Nok ehethso tsak ai.
(d) Nagaland capital ai.

2. Ghao-on nou sauko atsan-e noikila?
(a) Khaiko si nok khaiunia.

(b) Khaiko si Ghao.

(c) Ghao si amao thainianso.

(d) Ghao si nok khaiuniaso.

3. Khaiko akia thalaiuki noi-an siine?

(a) Nok nih apa moushe tsam ai kanlikhon.

(b) Ghao-on nita mou pou tsin yamluki lomei tsikan.
(c) Ghao-on nih apa ta sailun.

(d) Apa e-an ao atao shi ngoin.

4. Ghao-on nou kin lektst Khaiko aki laiu ki kihen.
(a) sonan ki

(b) tsaosilao ki

(c) livhom haiih mokopattan

(d) nok nai tstep hashiki khu-an

D. Haimei tsak haku lunoi,ni nok niko mepem tsak nointa luyanglou naiuso
shiotheki Ghao nou asam ongko kihataiuki ngesan nai ni titi yangkiuki
chhiau noi-e nung thaiutha achite.

E. ACHHIAO:
Nagalandko khaiunia nou thainian-on sonki noi tsin ngiolat apiating luki shi ji.
Nungti noi tsiin ngiolat ashethso hai ta sanglo kijta asat.

YAHPHENGLOM (FOOTBALL) LENGPO

ANGETAIUAO NGIOYAK NOUSO

1. Melo si mein saohaiih Naga nian lomsaniki chhiji ngisoao nianlomlikiu naiuso

chhihaao liyangtaiu.

. Akoisilom atingting noi tsiin lingetaiu.

No o bhwbdD

ashian.

. Dr. T. Ao naiuso apa ti chhiai tsaki noila lingetaiu.

. Nung angeloao kiutaiu tsiin ngelaki theao lingetaiu.

. Angeloao tsande tsinta tsangsheiki hoilotao monku lithe.

. Nung ngiolat nou haihoi si atsandetsinso aiki lichitehe.

. Asang tsiin ngio ti, tiai, hao nungsoli nou kankeiki ngioyak thathonki thaki

8. Ayangtaiu noitsiin tsangsheiki ngioao shioku lithe.

Dr.T.Ao, apa Nagaland ai nouv,
Indiahai ongko yahphenglom
(footballlom) nai football lengpo tsak
theku shin. Apa Indian Football Team
captained theki naiuso Independent
ep phiai apa ayating Nehan Shemki
aniaao theki London ai Olympics
lom 25th July, 1948 nai Wembly
Stadium ai lom haku shin.

Talimeren Ao 28" January 1918 nai
Changki nokko chit. Apa po Rev.
Subongwati Ningdangri Ao naiuso
tsammong nyiu nou Maongsangla.
Ngine thso chekichiniat nungko
Talimeren pile nai nou noikula.
Apa aki nouko football Iloum
tsin apa thaivtha thata atingting
noikila. Nunglu tside luko apaih
thsamvetsam si college sauku ve
tsin tao akoisilom nai apemko
championship nailu theku shin.

tao

methso
yahphenglom (football) lom tsaloha
tsun Impur Mission Centre ai nai
tsalohaki shin. Apa poih liko nungai
chhi hakiu noi kila. Yahphenglom

Apa ayating

(football) ao nethe nou jenkd laishilo
kita au nih jongjei louku apa haiso
hakiu keh nai lomlomki yatso kan.
Apa yahphenglom (football) lom
nai mongkiu tsinlu tsude lUko apa
ange-amon yam nai liko amei ao
thehaki vetsin tsak noila. Apaih
Middle English School nai ve nai 1st
Division nai epku thahan naiuso 1934
nai Jorhat Christian High School nai
ve shin.

Atsuotingki Jorhat ai ve nai apa
alom khaivnia tsakta ngesanku
eiula. Apa football lom tsin pongku
ashio epepkilu shin. Apaih Inter
High School Tournament lom nai
ameitingao theki lom tsun nianko
paopei lUko epm. Akoutsimeiki
nung tao nai apa po e-an. Apo
nuh apa mo e-an kin taoko Tali-

XA

Uh khaiuvniata paotsang kiuky
moushe ngepo (Doctor) chhichhi ao
ngiotaiuky noikila. Apa pouh nung
ngio tsun titilin chhiao apata ayang
noiky tsamai yashin.

1938 nai Tali-Uh noithang che
(matriculated) yangku 1st Division
nai ashio epki thahaki yanlo naiuso
apa Guwahati ai Cotton College
nai ave khu shin. Nungai ve nai
luko apa football nou College Team
thehaki lomku shin. Apa akoisilom
nai ameiting Championship Trophy
ep tsU nouko thengkhaiu paopei liko
pon sime (3) lunlunki epki shin.
College nai lom tsinko mongchio
tsitha sangki apa Maharana Club
nai hashiki lomao tsaloshi.

Apaih 1942 nai Carmichael Medical
College, Calcutta (lou, RG Khar
Medical College), ta jonji nungko ve
ao Scholarship chai ahachu ep tsiin

‘| .Isalo. Apauih loti atao nou medical

nai veao si football lom nai janthat
naiuso apa Mohun Bagan Club nai
alom tsalo shi. Apa nung club ko
1943-51 lomhaki shin naiuso apa
pon nime (2) captain theki lomki
shin. Nung taoko nai apa agoumeiki
Indian  Football Team captain
London ai Olympics 1948 nai lomao
shingloum naiuso nung lom tsU nai
Wembly Stadium ai ashopya nai
Nehan apaih shemki Indian alom
hoi nia ku shin.

Apauh Indian alomhoi niaki shi tsin
taoti ahmei naitu football nou hokjeh
lom tsula luko lai keh paichaoki
noi-e, ah-outao naiti alom hokkhot
(player boots) theki lom tsila. Hokjeh
lom tsun nung ameiting tsak naiuso
ngiopongpeng nailiko nungti hokjeh
lom tsunso thaiutha ngiolopeng
kiuvkU alom nai amongchio eiula-
ishikU noila. Nguso ayating Burmese
haiko lom naiuso French haiko lom
luko French hai tsushio 2-1 nuh sau-
an. Ngiso Team Waller, Holland si
Europe soai apiating lomku shin.

Apath MBBS nou 1950 nai ve
khem naiuso 1953 nai Medical
Superintendent theao Kohima

Hospital ai thomthio. Lai Nagalandih
Statehood 1963 nai epm Dr.T. Ao luko
ayating Nagahai Director of Health
Services nai apa chhithang nai lao
ao nou 1978 sauku then. Dr.T. Ao
thata shiode kun khaiunia naiuso
ahai nouko niaploki chite tsiun,
ayangtaiu tsumei titsinoi tsun Doctor
naiuso alom khaiunia noikila. Apa
akoisilom yam lojok kiu ao kowe tsiin
tsak noikila. Apa lai Kohima Hospital
ai then nai staff nurse tsak Deikim ta

. Lengpo
. Asohat
. Hokjeh

HWN =

lom tsiin.

[3,]

. Lojok

nianko eppe ki tsamsiuko 1956 nai
yang. Ngine thso melothso nimeh
naiuso meinthso nime kiU chitloki
noila. Apa pon aupijei (80) ki kita
1998 nai e-an.

Apa ao asohat kiv ki Assam ko
Outdoor Stadium tsak Kalaibor ai
naiuso Indoor Stadium tsak Cotton
College ai apa nianko shop taium.
Ministry of DoNER nita luko Dr.T. Ao
Memorial Trophy ta 2009 nai North
East Region thaiutha yachutaiu kiuki
noin. Mohun Bagan AC nih liko apa
ao asohat kiuvki Mohun Bagan Ratna
Award 2002 nai paopei kium. 2018
nai liko Dr.T. Ao achit pon alomshi
Centenary (100) ngoi tsun nianko
Shingkhanniu nouko apa yangsanki
noiao naiuso apa yangsanki asai
kankeiao Postage Stamp nailuko apa
soutsom lolutky shian taium. Apa ao
asohat kiuki Chhithat si Tournament
luko apiating khaiuchuku shi ji naiuso
North East Council (NEC) nUh liko Dr.T.
Ao Gold Cup Football Tournament ta
nianky ponpongki pon 21 mongko
nuso Inter-State Football Tournament
lomlomkyU North East Region thaiutha
yachu taium.

. Thengkhaiu : Amao haihaki tside IGko meshin pimsa haolu si tsak thaiuthalu.

: Akoisilom nai amonting si ashio ep tsiin ngiolat khaiunia.

: Chhi amei chhi tsiin ta nianlom kiuki vesan tsiin.

: Hok nai titso tsininglotki si tsuthelutku tsidekina hokkhot tsitheki

: Amao haiko tsiweki ahai cheai loksanki si jokki lomeikiu tsun.

(a) Ti

Dr. T. Ao hao noikila?

Tiao Dr.T. Ao Indian Olympic ngiolat nai atingting noin?

Talimeren akoisilom nai ameiting tsak. Apa tiao mein achite.

Dr. T. Ao aki nouko Football nai titi amongkiu noikila asat.

Talimeren-Uh medical nai ve tsin tao si Mohun Bagan Club nai lomha tsin
tao nai apa thaiutha ti akou amei shi kium?

London Olympics lom tsinko Indian Football Team amao haiko tsi-emkd ti
amomo noi kila?

Talimeren-Uh apa poiih ngio taiu tsUn titi theki mongtsamki chhi lom?

Loni India haiih Football Lengpo nou titi yangsan ji?

Ngiso hokjeh Football lom ji.

Apa Mohun Bagan Club ai lom naiuso medicine vein.

London Olympics ai Talimeren Nehan Shemku Indian alomhoi niaki shin.
Tali thsamve Jorhat ai eium.

Apa Kohima Hospital ai Medical Superintendent then.

Apa Guwahati ai Cotton College nai ave khu shin.

Tali Impur alomkeh ko Football lom nou yaloum.

Apa Middle English School nai 1st Division nai epki thahan.

(b) Hao

(c) Tiai

(d) Tilai

Alomkhaiunia saisile amei

Alom ajekhaiu taoko Tia sei Lima neih ajing-e niilko haoson lou haki shi-iu.
AliktingtsiUo Tia khiathio-an.

¢ Ngineh-ih alaothang nou aiki shingoi-iu.

¢ Ajing-e niko Lima kha-au theki shingoi-iu.

e Tia ti halou-au thaiutha Lima laoclouwan.

Ngioyakso thaku lingthashiki asat:

1.

2,

3.

4.

Lima-Uh ajing-e ainou laolouwan kita apa haimei ta halou-e ti, thatloutsiin
apa mongyang thaki nointa niyangjimo?

(Ahoi pungo (5) hao janthatki linoi naiuso saisile ameiting noitsiinso simeh
alingsan kita meshin thsamvetsamko alom ajekhaiuv taoko ningti hoilutki
theau noi-e).

1.

2,

3.

e Alom nian:

¢ Alomhoi haove:

*  Alomjengtsaiuso:

¢ Ayamhan ngiokhemso:

NAGAHAI APAOTSANGAMEI

ANGETAIUAO NGIOYAK NOUSO

oA WN =

sailohaao lingelo.

Nagahai mongyang apaotsangamei
noi tsun tsangki meshin chija
amongtsam epji. Nung ayangtaiu
noiki sam shingkhanko aphetehoi
shiji. Sam  apaotsangamei  si
atsUojinyang mesan hai thaiutha
chhikiv tsin ngio apemai pengkiu

khu tsun noin. Chaisiou piaki
wanki si angjakiy noi loko samuh,
meshin mesan thaivtha meiki

paotsangkiuao koweku chhiji. Mesan
hai noiha tsin taoko, ayangtsinli
paotsangkiuao tsushioki nai amiam
tsakta yanghe tsin noin. Naga
khaiunia atsio nih meshin mesan
tilaitso, tsumongtsamku si yangelatki
tsUkhu-iky theiji.

Nung kiki saisile amei noi tsin sam
paosipo vetao nai yaku shi tsin tsak
noin naiuso nung sam shesinyih nai
nyimlotkU khushi tsin noin. Nung

. Nung angeloao kiutaiu tsiin tsangsheiki si ngelaki theao livehe.

. Nungko tilisong apouting ngioyak noin lingesan.

. Nung ngiothang nita haihoi si atsandetsiinso aiki lichitehe.

. Nung angeloao kiutaiu tsinko nou tsangsheiki ngelo kiita thaki shianao limon.

. Apaotsangamei noi tsiin naiuso nung athat tsangsheiki lingetaiu.

. Amao haita apaotsangamei noi tsinso hao nianlom likiv naiuso nung saisile amei

sam paosipo taoko kiki saisile amei
noi tsun tsangku, tilai nokhoi si nokhoi
jetko angemsingem ehli noiji, nung
taoko amao nokhoiko, shhiwao
yamwao, yamke tsangki atsan-e
haimei shianlo shiki kankeiji. Nok
maohaiko nokmei emmei atsan-e
haimei shianloshiao thaiuvtha yamke
sUmai taoko, nokhoi amao nai ki
tsinso pohoi jonki maiwaoku theji.
SUmai khaiulo tsun nokpao vesanki
taivao thaiutha eheshiu nok thainian
piaki loat kiuta maiwaoki chhiji.
Mesanhoi thaiutha ashio tsiUnliko
vesankiuki shi tsin noin. Mesanhai
pongeki khu tsin taoko nyih si nepat
niso paopei letsangki yamkiv kita
meshin tsamai kanki ya-iji.

Melehoi ajantsuko mesanhoi
tengkhaiu tsamkhaiu nisoko
ajekhaiv nintso shamha-iao thaiutha

noin. taoko

tsUn
mesanhoi athang tsakko kamshiku
noiji. Nungko ajonkam tsiin nok nou
pohoitsangki khu kita momo mesan

jonshi Nung

nialoki theji. Nungta, “mesanhai
nialo tsun” ta ngioji. Nungphiai,
momo mesan meshin tsamai tailoku
shiji. Nung atsuojinyang chhihan
tsin tsangki keihoi nimene jetko
akilaivthonki sume aphete kilei-eki
theji. Nung kiki saisile Chakhesang,
Angami naiuso Rengma so, chenpa
shingjei nok sim-eki noi tsinso
tsangku kankeiku shi tsin noin.

Nagahai paosipo akeng vetaoko
mesan haita tsivesanku si
tsipaotsangeta, tsingioki ki ki shin.
Nagahaith momo mesanta meshin
a-aki shesinyih tili paotsangku

si sojeikiukl naiuso kipsankiuki
kiki shin. Athatluao, tilai khaiunia
tsak jamtso tsinge-ekin
agoukhanko shikomthio-e,
nung amesantsaktanithsale
thomkiloku paotsangkivao
thaivutha achhi eivlae.

Akeng ngiolat tsangku
chitetsiin pohaitaehhoinou
kom tsun taoko, ahat nou
mongyang thonanki amao
tita khulotshiao tsinoi tsin
taoko jamtiso tsinge-ekin
tsamai apamloao thaiutha
shikhuthio tsin taoko, tsampao
nou sojeikiuku si kipsankiuki the tsin
noin. Paosipo kiki saisile tsangku,
apaouta tsisangki amao hai tsamai,
saotso hoiki tsinap komthioku
the tsun noin. Angemsingem si
amongmat taoko, begukhan ni
yanthioki tsinap-iao thaiutha
hetthatki  taiuji, tiautenai, apa
tsangki kau, kam tsidekinai nok
apem thaiutha agouthe kankushijita
latji.

Eheshiu yamthengwao tsin
taoko, mesanhai hao nyih amei
nou losanki waoki theji naiuso

tsumeikun thengwao nai tsivesankui
kankeijita yangkiu tsun  noin.
Mesanhai chihchio akeng tsitaiuki
theji, eheshiv taoko tsampao nou
mesanhai hao chih si khiam meiku
thiokiuklU paotsangwaoki kankeiji.

Melehoi ajantsiko chihchio tsakko
aiki shiu-eki heshiu tsin, haimei
shianloao thaiutha tsalo tsin noin.
Lonyi saokly, amaohai tsak noihaki
chih si khiam heshiv tsin taoko,
apa hao tsiwaohaki the nai, saisile
tsimeiki han tsin tsakta yangkiuiji.

Sam Nagahai tsangki paosipo
akeng saisile amei noi tsun, tsilomo-
anku, lonyi saokiu kankeiku shi tsunta

sam apaotsangameita ngioji. Nung
mongyang apaotsangamei saisile
samta noi tsun tsangku, aphetehoi,
mesan shi tsinso hao nepat,
phacham, ahangkandio naiuso
paosipo nokopthso, chaiou jengtsaiu
niso paopei kiu tsin si Nagahai
eheshiv son mianki waotsishenki
paotsangki shi tsun chhi amei tilai
tsipe-an tsin noin.

NGIO ATHAT NOUSO:
1. Apaotsangamei

: Mesan aphetehoi tsidekiinai amaohaita meshin bemtali

oudemeiki tsiiojinki thaiusankiu tsin.

2. Amongtsam

3. Paopei
paopei kiu tsin.
4. Ngiolat
5. Agouthe
6. Sojeikiuki
ASHIANAO:

A. Asang tsun athashi:

: Ti ayangelat tsinoiki a-alo ep tsiin.
: Amaohai hao atsiiojin hanki hoikiteng vesankiuki ahachu

: Akeng paosipo vetao nai yaki latki si chhiki kankeiki shi tsin.
: Angja-omhe si agou tsimeitingki atheshian latha tsin.
: Atsiojin amei hanki kipsankiuki chhi tsiin.

1. Ti ayangtaiuv noiki Nagalandko mesanhai aphetehoi shiji?
2. Titi Nagahai tsangki paosipo kiki saisile apaotsangamei noi tsin kankeiki

chhiji?

3. Akeng vetaoko Nagahai nokhoi tsangkii mesanhai hao ti khekki maiwaoki

shi tsin noin?

4. Nagahai paosipo si Nagahai veyan neh jetko mesanhoita tilisong amomo
tsangki paotsangwaoki shi tsin ni ngesan ji? Ayam nime achite.
5. Mesanhai meshin tengkhaivu tsamkhaiv nisoko shamha-iao thaiutha titi

shinglo eiukd nialo ji?

6. Nagahai tsangki meshin mesan titi vesanki kankeiji nung thaiutha ni achite?
7. Titi sam Nagahai tsangki lonyi apaotsangamei chhihanji?

B. Ngio athat kiutaiu tsinso kankei kiuta ngio ayanso thathonki asatshi.

Ngiolat -

Haimei -
Apaotsangamei -
Simai

Ajonkam -

e o=

24



C. Ahoi niko haimei tsak-tsak haki janthat-au naiuso thaiuling yangki
ngiochitehe-au.
1. Tilisong saisile amei niso tsampao nou kankei-au noin?
2. Tilai mesan-aphede hoi atsam ai shi-e,ni ti khekki ngisota paotsang-au noi-e?

D. Nungso aphokle ngioyak athat nai asat:

1. Agouthe 2. AtsiUojinyang
3. Asaita 4. Akeng
5. Amei 6. Tsinge-ekinso

E. Mesanhoi sau-hai atsam/noksong/nokai aphede shitsunsota ni titi theki
paotsangkiuki nialou-au noi-e nung thaiutha ngiotap (paragraph) tsak
alet nai asat.

F. Llingtaiuky sat-au:

Ngo haimeiting tsaklih the-au ayam simeh asat.

1.

2.

3.

Ngo apaotsang amei tsak theau ayam siumeh asat.
1.

2.

3.

G. Nung akhemai kiutaiutsin ngioyakso haove-l naiuso 8 asam thaiutha
lingthaki shianav taiukiuiji.

1 Hey! JU nian Yang ti nian.

Samiih ashemta sam mesanso hao paishia khiam,shepkhiam sei themtsai-
niiso haki waotsisheniji.

Samih ngiotsuolu tside lUko apaotsang chhi amei hakd tilai apou chhi
shisungji nungtaoko halouki chhikiuji.

Samih sam mesanso hao eheshiu kiutsun lontsak tside liko apaotsang
amei naiuso ngiotsio-niUso haki chhikiuji.

Ji tsam-ai mesan hoi haki noi-au ngo tsiojinki yangji.

Atao jam-jam samih ahnyiwim chihshen liko ngiso hao thengwaohaiji.

Samih ngiotsio niiko aiki ngioyak amei naiuso asohat ngioyak-niso
kankeiky,theau noin.

Ngo Naga hai tsakta the-au ju apaotsang amei noi tsun thaiutha
amongtsam eptsin noin.

PAOSIPO SHANH TSANGKU
NOK SANGKI TSUN - 1I

ANGETAIUAO NGIOYAK NOUSO

1. Nung angeloao kiutaiu tsin tsangsheiki si ngelaki theao livehe.
2. Nung angeloao apouting ngioyak kiutaiu tsin samih tsangsheiki ngelo kita

asang tsinso athashi.
3. Ngioyak ayan niso lingelo.

4. Meshin ngioyak nai angeloao kiutaiu tsiin samih haihoi si atsandetsiinso chiteheao

monkdi l0the.

5. Nagahai paosipo shanh tsangki sangki tsin thaiutha lingetaiu.

6. Meshin chija sangki tsin thaiutha mongchioki lingetaiu naiuso sam aki thaiutha
ngiokhem tsangki chhikiu tsinta monglingki vesankiuki lithe.

7. Nagahai kau si kam thaiutha tsangsheiki lingetaiv naiuso Nagahai hoikam aki
thaiutha nungso atingting ngiokhem tsangki chhi tsin lingetaiu.

8. Nagahai Mihtsam-mihkhem ngiokhem si Ngio-oukau 371(A) Indian Tsachhan
ngiokhem khemko chhi tsin tsangsheiki lUngetaiu.

Naga hoikam kiki nai ahoi piaki
janpekki noin. Nung kauhoi, kamhoi
naiuso nok hoikam janpekki noin.
Ahoi amomo janpekki noi tsiinso
tsangki kheambhoili jungelo kuita
nokshing-emshing ngiokhem si
chhithat ahoi apemih meshin
mepemhoi mongko paotsangloki
tsudekinai kamthaloku the tsun noin.
Nok sangki tsun chhisiya ashio epao
thaiutha chhi tsale haothatloki jan-
eku chhi tsun atingting tsak noin.

HOIKAM KIKI
Nagahai hoikam kiki kiUmi si
lousaoki  pohai hoikam  tsak

tsangku khaiulouky sangki tsin noin.
Tsamkhaiu nai melohai ponthat

apetcheting nou tengkam louki shi
tsin ayam noin. Hoikam si tsamkhaiu
nai pohoi nou atingting oukong
kanlouki chhi tsun noin. Meshin
tsamkhaiv si meshin kau mongko
pohoi nou jengtsaiu si tengkam lou
kiUta ngiokhem janthatkiuku kikyu shi
tsUn noin. Pohoi hao asohat si ajomei
thaivtha avesan asong, alesan
kiuki shi ji luko, ngusoih meshin
tsamkhaiv tsale apem thaiutha
kanloki tsudekunai mepemhoi mei-
iao thaiutha paotsangki shi tsun
noin. Tsamkhaiv apem thaiutha hoi-
kau asong tsak yangki noiji, nung
tsangki asohat si angioange tsin
hanku junglo-ekdu kiji.

KAU SI KAM

Kau mepemhoi apemuh melohai
paosipo nai yaki pongsinyimki shi
tsin aeio nusota yamku thaiutsikan
tsUn tsak noin. Kau nih tsangki nok
nai hoikam kiki si political chhithat
atingting chhi kankeiki shi tsin
noin. Tsamkhaivhoi kamshi kita
kau shianloji naiuso kauhoi kamshi
kita kam shianloji. Kau niso nok
piaki ai kiki khushi tsin I0ko noi
ji. Nok petche hoikam nai kam
tsidekinai kau mepemhoi tsangki
haoson loukiu chhi ji. Nok sangkiao
tsidekinai paotsangao thaiutha
khaiunia haoveling veki shingloku
chhiku shi tsun tsak noin.

KAUPETCHELING(KAUPETCHELING
NGIOKHEM TSANGKU)

Kauhoi nai petcheling hoikam
ayam tsangki kau nai mepembhoi
apetche nou oukong ngiokhem
kiuki kankei ji. Kau nai pohai
hoikam-melo-kau hoikam nai
petche nou ngiokhemkiu tsunta kau
mepemhoi apemiuh haoson loukita
eivahhe, tsamkhaivyang, esimo si
angemsingem taoko tsalekanloukiu
chhi ji.Ti taoko lunou, kau mepem
mongko angja-omhe tsidekuinai,
ngiokhem loutheki achek tsak
akou latha ji, nung taoko kau nai
mepembhoi tsangki paiukei hongkei
ajet niko chhikiuvki sojeikiuku
khemkiu ji.

Mihtsam mihkhem Ngiokhem

Meshin zoukom mongko nok
apemuih paosipo mihtsam-mihkhem
shanh tsangki aki apem thaiutha

khemkiv ji. Paosipo mihtsam-
mihkhem ngiokhem niUso lon
asohatki si avesankiuki monglamki
kankei tsun noin. Ngiokhem louthe
tsinsota mihlem aphio chhiliki jaheji
naiuso henkiu phioan tsinsota aaki
jengtsaiu si thainian jaloji, tiaotenai
kimi paosipo vetaoko chaisiou,
tangka tsikankeiki si tsinge tsin
noiki shin. Mihsongki lem tsiUnso
thaivtha nok mong nai tsukiha-i
shiku, ataothat taiukiuki, komanku
shin. Paosipo mihtsam mihkhem
ngiokhem tsangki nok petche
hoikam nou ngiokam jonkam kuta
mihlem-aphio nisota ngeo sang noi
phiai anglu kita mihtsam mihkhem
ngiokhem oukong tsangki athonting
mihkhemkiu tsin noin. Nung paosipo
mihtsam mihkhem ngiokhem tsangki
lonyi saoku khemkiukiu kankei tsun
noin naiuso Nagalandko, Indian
Government mihtsam ngiokhem
shanh tsangku tsan-eki chhi tsun
noin.

Lonyi saoki sam nok hoikam
apiatingko nung khekki meshin chija
sangkiki mihtsam mihkhem kiu tsin
noin. Nok petche pohaita, Gaonbura,
tsidekinai Chairman ta jon ji naiuso
apati nokpetche hoikam mepem
hoi tsangki hachukiu nok sangki ji.
Nokpetche hoikam nai, Gaonbura
tsidekinai Chairman aheiao theki
sangkiku kankei ji. Nok nai meshin
paosipo shanh tsangki nokshing
emshing Naga khaiunia sangkiao
Ngio-oukau 371(A) Indian Tsachhan
ngiokhem khemko oukongkiu taiuki
noin.

NGIO ATHAT NOUSO:

1.

Hoikam : Nok nai khaiuniahoi kamsan kiita jeiailoki chhisiya haoson janthatloki

chhi kiki tsin.

Ngiokhem : Nok hoikam si shingkhanniu apemai nokmei emmei nai sangkiao

thaiutha ngiokhem shiasanki kankei tsun.

Asohat : Khaiuniahoi jetko angioangeki si vesaneki ki tsiin.
Tsamkhaiuhoi : Posinyiuhoi si thsohoi kamshi kita kau, kam, sontam si nok shianloki

ki tsiin.

Petcheling : Tsamkhaiu nai meshin posidei, deisinio si kau mongko ashe si ehen

pon thatling aledeiteng tsangki nok sangkiki kankei tsiin.

. Mihtsam mihkhem : Paosipo kiki shanh tsangki ngiotsio ayam tha niko penkd si saitha

mihkhem kiv tsiin.

ASHIANAO:
A. Asang tsun athashi:

U
2,

3.

SUSED

Nagahai hoikam kikiko ahoi amomo piaki janpekki noi tsiinso achite.

Tiaota Nagahai hoikam kikiko ahoi tsidekinai hoikam amomo niso tsangki kheamhoi
li jungelo kita nok sangki tsin nointa jon ji?

Tiaoko Nagahai hoikam kiki, pohai hoikam tsak tsangki sangkiki shi tsin nointa ni
ngiodao shio-e?

Ti tsangki Naga hai nok sangkiao si paotsangao thaiutha khaiunia haoveling vekiu
shinglo ki chhiki shi tsin tsak noin?

Tiaota kau niko mepemhoi nih amaohai hao asohat hanki jungekd ki ji?

Nagahai mihtsam mihkhem ngiokhem aoko ngio alet nai achite?

Yanki shi tsin paosipo shanh tsangki nok sangkiki shi tsiin si lonyi nok sangki tsin
shanh ne velu-e nai tsotsakko ali-eshi noi mo?

Kimi vetaoko amaohaita asohat kiuki sangki tsin khekki lousaoki asam kauko
nungtilu kankei tsisine tsidekinai atao tsangki tsotsakko ali-eshi tsin noin?

Atha nita kai (V) ahetlut:

Pohai hoikam kiki tsakko....

(a) Ashehoi nou atingting oukong kanloki chhi tsiin noin.

(b) Pohoi nou atingting oukong kanloki chhi tsin noin.

(c) Nok petche hoikam nou atingting oukong kanloki chhi tsin noin.

. Ngio-oukau 371(A) Indian Tsachhan ngiokhem oukong tsangki sojeikiuki chhi tsin...

(a) Kau si kam hoikam kiki nok niiko noin.

(b) Nok petche hoikam nou aphio chhitsiinsota jalo tsiin noin.

(c) Nagalandko mihtsam mihkhem ngiokhem si meshin chija sangki tsin noin.
Nagahai paosipo shanh tsangki nok sangki tsin athatlu tsak kankei tsin...

(a) Nok sangki tsinko chhi tsale haothatloki jan-eki chhi tsin.

(b) Kau asohat tsangki amaohai vesan tsin noin.

(c) Apia oukong tsangki nok sangki tsin noin.

iv. Lonyi nokpetche pohai tsidekinai ahei nita jon tsin....

(a) Gaonbura tsidekinai Chairman.
(b) Po petchehai.
(c) Dobashi.

C. Nungsota thashiki asat:
(a) Akau mepem mongko asonting aa sau noin? Ni ko apa titi tsammong atsan-e noin?
(b) Kau tsakko noi tsiin alesan eptsiinso thaiutha ahoi tsak asat.

D. Akhemai ngiolat tsak kiutaiukiu noin.Luko nung apem thatthonki thomku tside.
Athaiutha satki taiukiutsin ngiolat nita meiki live kita akeng nai alopong
naiuso nung ngiolat nou thomku lothonshiki ashian.

Nian

Ajekhaiu

Kimi atao tsakko nok tsak ai ta jonki noikila
nungko khaiunia hoi nou hoilut-au thaiutha ngiokhem naiuso nokshing oukong niiso
tsUshian taiuki noiki shin.

Khaiunia hoi nou ngiiso mongthat tsangkillu momo chija chhiku

Nyitso ajekhaiu tsakko tilai

Nok khaiunia ahoi mongko angemsingem sungku alih-e au yalom.

Ngiso aaki ki-au
thaivtha ngiokhem naiuso nokshing oukong nusota hoilutki the-au apouting tsak
noitsin ngusoih yangsanki ngela-iu.Nung taoko tsalou nou,lousaoki ngiso apem
monglingki
_____nok niko ngiokhem naiuso nokshing oukong nuso shiantaiutsin tsangki aaki
meiki apemih yangsanki ngela-iu!

E. Asam sondamko kitsin taoko hoilutki kankeiau thaiutha ni apouting noitsin
ngiokhem nuso-3 lingsankiuki likhemsan.Nung aoko shiotheki ni atsioting
thathaiukiy tsingetaiuki nai meshin poshin tsidekinai aledei-ashe nisota
lUsanglou.

Meshin classmates haimei hoiko aiki thaiulingyangki lichitehe.

OUK HAIMEI

(POEM)

ANGETAIUAO NGIOYAK NOUSO:

. Nung poem nou sangthasanki shisingio tsangsheiki alun, aniap sangyak nai live.
. Nung poem nou ti athat si ayang nai ngio ji tsangsheiki lingetaiu.

. Nung poem ngiothang noi tsiin lichitehe.

. Nung poem niita haihoi si atsandetsiinso aiki lichitehe.

. Ngio ayan noi tsiin lingelo naiuso achite nai kankei haao noi-e.

. Hai amei nao nianlom likiu.

. Hai amei noi tsiin ngeloao noin.

. Nung asatpao nih ti ngio ji nungli haimei yamloao noin.

O NGO DADWN=

Haimei, amai tsUyang kiin ouk tsak
Nung atouloao tsudenai ajanloao tsushio.
Liko nung avesan asongting
Keng tsak chaiou jengtsaiu nih shian taiu tsin cheiai.
Chaiou jengtsaiv dangshepki naiuso aah tsude,
Nung tsuep ji tsidenai tsilu ji,
Naiuso angja thawao tsun tao
Nunguh haloao ti oukong tsinoi.
A-angloao nokhan tsunoi,

Angeloao mongpem tsinoi.

Nunguh ni hao amongtsam tsukan-tsukan-e
Tsudenai ti ahalo tsushi-e.
Nungthako ni lai Goa tU ouk thaiutha sang-e,
Apaih ni hao hongshi nai thaiumei lukiu
Chaiou jengtsaiu, daosilak, memei tside,
Liko atsUoting atstojin haimei thaiutha.

NGIO ATHAT NOUSO:

1. Amongtsam: Ti a-angja si ayangelat tsinoi kiU amongling nai.

2. Thawao : Amei, tsimei si amonglingao, angjaao shi latha tsun.

3. Thaiumei :Tsoahalo ep nai si tsokivha nai mongling ki nianlom kiu shi tsiin.

4. Chaiou : Jengtsaiu apia mai noi tsun.

5. Ouk : Meshinih mongchio tsiinli amai tsUyang ki thawaolo tsin si eplo tsun.

ASHIANAO:

A. Sangsongku ve-au:
Nung poem nou sangthasanki,shisingio tsangsheiki si alun-atsok aniap
sangyak niso meshin thaivlingki songki live.Thsamve methso hai Gh
songku vetsin taoko atsandetsiin nou hachuki lipaotsangkiu.
B. Asang tsun athashi:
1. Nung poem ti ngiothang kiu taium?
2. Nung poem nuko chaiou ti ngio tsun tilisong kiu taium?
3. Keng tsak chaiou nih shian taiu tsin cheiai khaiunia nita ti amei noin?
4. Nung poem nita ngio tsunli, samih titi nou hai yam ngeloao noin?
5. Samuh Goa nita ti thaiutha sangao noin naiuso thaiumei kiu ao noin?
6. 'Ouk Haimei’ thaiutha ni ti ngela ji alet nai achite?
C. Chaiou jengtsaiu si hai amei noi tsun ti amomo noin, nung ne we-elukiu
asat.
Chaiou jengtsaiu Hai amei
1. 1.
2, 2.
3. 3.
4 4.
D. Ashiode nai chhi-au: Nung poem nouko ngiothang/ngiohok tsangkui

lGshian.

NAGA HAI KIKI KO NELA TSUN

ANGETAIUAO NGIOYAK NOUSO:

1. Nung angeloao kiu taiu tsiin tsangsheiki si ngelaki theao livehe.
2. Nung ngioyak angeloao apouting kiutaiu tsin samih tsang sheiki ngelo kita asang

tsiin athashi.
. Ngioyak ayan niso lingelo.

o0 hW

ngetaiuki lithe.

N

. Nung ngiothang nita haihoi si atsandetsiinso aiki lichitehe.
. Meshin nela si nelalo tsin jengtsaiu nisota vesanki lithe.
. Nagahdai nela saisile naiuso jengtsaiu kankei tsin si desilung shianao tsangsheiki

. Nela jengtsaiu amomo kankei tsinso meshin ngio nai anian jon niso lingetaiu.

8. Meshin ngio nai apem thathangki satao monkd lithe.

neshe-e aling amomo
naiuso i-in amomo noi tsin tsangkiu
mele nU ngesan-i ji. Naga hai mele
pongki nou momo nepat, netsam,

Nagahai

shedne, omisa-omkhi, phacham
si kongvoi aling amomo kankei ji.
Nungtili neshe-e vaiyang ni paosipo
nai yakui vetao si vetao ta kankei ki
shi ji. Saisile tsangku ne nuU menyiu
haith lu la ji. Ehen nai yaki menthso

hoi ao nela ni tsande, tsandeki
theji. Nungtili menyiv hoi nu
tsakko kamshi kuta jih luko
hanghe ki tsidekinai ngiolat
luko ngemheki kamshiki nela
ni IUko monlo ji.

Akeng vatao nai yaki ekhon,
shamkhon, paipon naiuso
paikhon nuso tsangki evoi-
elam nu shianlo kita nepat, netsam,
shedne, omkhi-omtsa, phacham si
kongvoi naiuso nemok niso lalaki
shin. Atao laiuvki yanki shi kita
lonyi lom evoi i-in momo si aling
momo ameimei apiating neshe-e
nela tisinso, adenne, phakhot-
phaviangtso, sangphanne si nekong
niso samih ep ji, naiuso neshe-e
ameimei apiating lasan ji.

Naga hai apemih nela jengtsaiu
desilung ni em-e ku lilu kankei ji.
Naga haith nela jengtsaiv ni pai
tsidekinai ow ni shianku the ji. Nela
jengtsaiu desilung nu i-in momo noi
ji. Naga haiuh nela tsan nU pai nou
shianku the ji.

Akhem ai soutsom kiutaiu nu tsangku
ni Naga hai nela jengtsaiuv desilung
kankei tsin ngelo-e.

Nela saisile ni evoi- elam ni nimeh
ai kankei kv la ji, tsak atsi ai eiothio
ji. tsak aphu ai phuthio ku la ji. Evoi
ni tsanping ao aya nai nelatsan ni
chung shian taiv ji, nungphiai, ne nu
eiolo kuta lalo ji. Jengtsaiu desilung
nungsoli nou kankei ji.

THAIUPIO-OUMPIO: Nung paipem
nimeh the ji, nung nela tsapia, pialot
ki mok noi ao the ji. Nungta evoi
nU tsan ku eiolo ji. Nungphiai, evoi
eiothio taiu tsin lung nou jenku,
thiokd laji.

9

Naga hai Uh Nela Jengtsaiu Kankei

HOKPIO: Nung paipem tsak ne
eiophuao si akhemai hok chhan
taivao the ji. Nung thaiupio thaku ne
tsan-e kiita evoi ni eiolo ki nela ji.

LUNG: Nung ow ni tsidekiinai
pai nou shian ki i-in nimeh noi ji.
Nung ehen tsak naiuso asong tsak
ki punpunki noi ji. Nung lung nou
sahlaium khek ki noi ji naiuso nung
lung nu tsangki evoi nu jenku la thio
ji naiuso ne nu aling shianao luko
theji.

SHINPHIAN KAI: Nungta evoi nou
lemlemkd khilot ki la ji. Nung akhu
ashi kankei kita evoi ni phuthio ki
la thio ji.

TSANKHI KAI: Nung pai nou si ow
nou shian ji, nung tsangki evoi niu
tsikamshi-ani kiU si tsUpuUloi-ani ki
hao the ji. Nela nai shethop ki la
thio-iao thoi-thoi ku kankei ji.

NISHANG KAIl: Nung ow pemtso
tsidekinai paipem henen ki noi ji

naiuso nung tsangki evoi phuthio nai
loksan loksan ku kankei ao the ji.

DEPEMTSO SI POIPOI: Nung poipoi
si depemiso niU tsankhi kai nou si
nishang kai ni neh jetko the ji. Nung
tsangki nela nai asung asao thoikei
kita evoi nu lathio ji.

NELA TSAPIA: Nela ao ayating nai
tsapia nU chung desilung mokankei
kU nai om niulemku pialot kU taiu ji.
Nung aih nou tsidekinai nyihkhon
nou shian ji. Nunguh chung tsan-e
taiv kita evoi nu eiothio kiU la ji.
Nungthako Naga hai nela tsapia nou
piajeiku la jita jon tsun noin.

NE-EIO: Nung ne-eio tsidekinai evoi
eiothio tsin taoko elam nou nimeh
thon-ekuy tsanlo ji. Nung nela taoko
evoi si elam tsidekinai ekhon nou
asung asao kankei ki ne-eio lo ji.

Loni lom don oukong sonjengtsaiu,
machine niU tsangki atao let let
kin mongko neshe-e apiating lasan
ji. Nungti l0ko Naga hai thaiutha to
pha nou la tsin neshe-e ameiting ta
vesanky taiuvao maiku noin naiuso

amai luko piaki noin. Tiaotenai
nung shianao atao, mephaiu piaki
wanku lasan tsun noin. Loni lom evoi
ameimei amomo ep tsin tsangki
mothiki thameiki kha-ai jok ki khu-
an tsin noin. Samuh epiji, pha nou la
tsin nepat, netsam, ameimei li-e ki
lasan ji.

Nungtili ala neshe-e nita thata
yamji naiuso Naga hai nela hoi
niso kowekui chhi ji. Ayanan vetao
li tside, aleng liko khaolaoki lolot
ao naiuso lomeiao shio ji. Nela tsam
thata songkiu tsUpou, tiaotenai ne
henen ki laao tsam luko henen ku
theao noin naiuso nung awaoting
si ameiting noin. Goumchi nai nela
saisile i-in momo noin, paosipo vetao
nai yaki nela saisile kankei ku shi ji.
Khaiunia hoi nU nela, tsanpai shian
taiv kita nungta tsanlot taiuki lala
kU shin. Nung khekki khaiunia hoi
amongkiu, angela naiuso akowe noi
tsin tsangki aaki thathoki kankei
ki shi ji naiuso chaisiou ashiyam
luko meiky satku eiula ji. Nungtiphe,
samiUh neshe-e yangao si shianao
ashiao tsudekinai akilaivthon ku
mongkiu kU si mongtsamki theko.

NGIO ATHAT NOUSO:

: Ayangelat tsU noiki mongyang aloki noi tsiin.

1. Mongisam

2. Awaoting :Thha-eki si weki noi tsun.

3. Hoi : Apin kamshiki si ahoi tsak aiki chhi tsin.
4. Vetao : Ayanan nai kiky shi tsiin.

5. Evoi

: Paipon ni tsidekinai paikhon ni au si elam shian tsiun.

6. Phuthio : Evoi ni tsapthio tsapthio ki nela tsin.
7. Piloi : Tsulao-e ku si ashing tsUyangki evoi tsUlo the-an tsin.
8. Don oukong : Khaiunia ni tsideki sonjengtsaiu tsangki chhi tsun.

A. Asang tsun athashi:
1. Samih evoi ni tilisong tsangki ep ji?
Ti tsangki momo mele nepat ko tsi-emki amao meleso nepat ngesan ji?
Tiaota Naga haita phiai nela tsapia tsan ki la tsinta jon ji?
Tiaota Naga hai neshe-e pha nou la tsiin mai pia ji?
Naga hai nela jengtsaiu desilung nian niso tilisong achite?
TisUpao niso tsangki neshe-e ni kongki lasanki noi-i ji?
Lung ni ti thaiutha kankei ji?
Shinphian kai nou tiao theki kankei ji?
Nela taoko ne-eio titi theki eiolo ki la ji?

SON 00 SN O R AT R GO R

B. Nung lotha-eki asat:
(a) Thaiupio (a) Nung pai pem tsak noi ji.
(b) Tsankhi kai (b) Evoi phuthio nailoksan ao the ji.
(c) Nishang kai (c) Nela nai asung asao thoikei ao the ji.

(d) Hokpio (d) Evoi la thio ao the ji.

(e) Poipoi (e) Evoi ni khilot kita akhu ashi kankei ji.
(f) Nelatsapia (f) Nung paipem si owpem nimeh noi ji.
(9) Lung (g) Nungih evoi nii tsUpuloi-ani ki taiu ji.

(h) Shinphian (h) Ayating nai evoi tsan ki eiolo ao the ji.

C. Achhi ao:

1. Nela jengtsaiu desilung niso angio ai ngelo kita achite?

2. Nilemki noi tsin nela jengtsaiu niiso asat san.

3. Achhi ao (class apemuh): Nyitsi ajekhaiu nela simai ta atsandetsinsoiuh
akhaiusan, naiuso ahoi amomo janthat kiita thsamve hoi hao tsale akiv, kiita
achhi-i, athatluao: nela soutsom khaishiki shianao, aleng chomlot ao, nela
jengtsaiu khaishi ao, henen ki ne lasan-i ao, naiuso nela jengtsaiu si desilung
kamshi ao. Nungso apem tsangki nela tsandeki handeao ashian.

4. Nung nela simai asam class ko khaiusan tsin chhi thaiutha ngioyak (150 )
mongko asat.

D. Ni mongchiuki noitsun meshen nesieh jengtsaivu lahsantaiv tsunso
aclass ai kanku ashi naiuso nung thaiutha ahaimeiso (classmates) hoi
hao luchite.

* Nesieh jengtsaiu nian (Nekong,nepat etc).
* Nung sau-uh lahsan?

* Nung ti thaiutha kankeiji?

* Nung ti thaiutha ni mongchiuji?

BUMOI-UH ANGE-
AMON LO TSUN

ANGETAIUAO NGIOYAK NOUSO:

PR OOP S

BUmoi cholak ki sai-an nai apa
nyiuih ahom piaki jam thsamve khu
phi-an jita shakta acho ta jon-jon ki
noikula.Thsamvetsamtangioyaktsin
apauih tstaiu. Thsamvetsam ai khuki
ve tsun apauh tsumongchio. Class
nai athelu si ashianao kiv nai apaih
tsishio haki paiki jam tsithahaki
noi-an. Loni liko thsamvetsam ai
nou kaulukhonan aolu nungthako
apa thsamve nekong nou bechi
ai kaptaiv kita apa liko bechi ai
hamshiki khu-an.

Akoumei kiU apa saulhtso tsiepla,
luko apa haiso sauso khu-an nguso tu
thahe-an. Nungthako ngiiso ta poshin
haki Headmaster nou ashi eppe
ta ngiom. Apauh yangn, losauki ju
thaiuvtha akoumei nou noin. LouUh
second period nou khem kuta minute

Nung angeloao kiutaiu tsin tsangsheiki si ngelaki theao livehe.

Vehe kita nungko tilisong apouting ngioyak noin lishingsan.

Nung angeloao kiutaiu tsinko angioao si asatao ayam kiv taium nungta lihoi.
Nung ngiothang niita haihoi si atsandetsinso aiki lichitehe.

Ngio ayan ha tsin lingelo naiuso nungso angioao si asatao monloki lithe.
Nung angeloao kiutaiu tsin sang nai thashiao si satao shioki lingetaiu.

Nung angeloao kiutaiu tsiin alat han tsiin lingetaiu.

Nung ange-amon chhisiya nai haoson louki tsande au lingetaiu.

15 shiv-ah epki apa thsamvetsam ai
nou kaulikhon-an shin. Apa khu-an
tsun louh sauih tsu epla. Apa “Mac’s
Momo Joint”, shoptaiu nai momo
nou touheki tsamai shi tao mongoi
kiun lekisi nungai noi-e ta yangloku
khu-an.

"Mac’s Momo’, ai nai apa ao
ajimisinso tsakuh eheshiv yamao.
Nung ai amao hai sau tso tsinoi taiu
ha kuila. Ajimisun tsak-Uh Bumoi ta
nungti sang, “ Ni thsamve tsukhu ki
nungai titi shin? Ni akau ai khu i
khonan kha-i"? Ah, BUmoi Gh thashin.
Apa ta nungti sangshin, “Ni thsamve
tsiaiv kin ti tsangki tiao tsukhu
ji?” Nung tao nai Bimoi mongmat
ki nung khaivunia nou ti ange-
amon tsinoi kin naiuso apa ange-
amon yam ai chite latao ti tsinoi

ta yanghen. Nungthako Bimoi-ih

thashi kiU ngiom. Ah, loni History
subject nai athelu nou loao noin
nung ai tsikiv ha-e, nung thaiutha ni
ti ngen tU thashi ki sang? Ajim tsin
lekkat ki nung ti thashi, “Thalu ki”.
Bumoi-Uh apa ta jinlu ki ngiom,“Ok,
Quit India Movement ti?.” Nung ai
ajim tsUnih nungti thashi ki ngiom. 8™
August 1942 nai MK Gandhi-uh nung
“Quit India Movement” yachoun
ta English ngio ai thashi ki ngiom.
Nung khaiuchu tsun India ko British
hai noksang tsunoi shi ao thaiutha
noikula.

Atsandetsinsoih ngio tsunli English
nai thata sa-sa ki naiuso dongti
thaki thashi tsunko Bumoi thanga-
an. “Ngo Nagaland Public Service
Commission (NPSC) exams kiu ha ao
noin, nung thako ngo apem ta ve jita

ajim tsUn Uh thala ki ngiom”. Nung

ai BUumoi-Uh ngio shin, “Ni

nung ai ti shian ji ki dei?”.

Ajim tsi nUh sam poshin

apem wekilu tsinoi,

“Ngotu thsamve nai halo

ao sau tso tsunoi”. Ngo

High School nai ve tsin tao

nai jU poshin e-an. Nung

ai ya nou ngo Graduation

moyang kun lek tsu tuition

loao chai yam ki ngo nung ai

jU kaiu-Uh shop taiv nai apa ta

halo ki chhi ha ji ta ngiom. Ashi ao

nou NPSC exams kiu haao thaiutha

ngo thsam nou asho ve ji. Ngo nung

mujam kiu ha shi tsin noi-e. Ayanan

pon kiuv ha nai asat nai ti thahan liko

ngiosang lotsunai tsithamei ki sau-
an.

Bumoi-Uh momo nou eheao be-anki
danglishi-an-in naiuso apa tsam
ameiting noi tsun, chaisiou kiu tsun,
tuition kiu tsin, class nai atsandetsin
tsi-anglo haki kaulikhon-an tsin
apem yangshin. Ajimisinta lu ko
BUmoi t0 mongyang ayan shi shin.
English nai ngio tsin ngio-ou tsak
nungti yangshin. “Lai tsbo avethsam
nou aningjei, akhop nao lashingtha-
ih”. Ningjeiku lataiv-an. Nung ngio
tsin qjim tsunuh lI0ko anglo naiuso
apauh ngiom, loto momo nou
dangla-an-e shakta lihe lo-an. Nung
ngio taiuki apa ayamtheng tsamai
nai nap khu-an.

BUmoi-th momo nou danglishi-an
luko yamlu-yamluki he naiuso apa
mongkiaky yangheku tsamai shi-
an. Agoumeiki, BUmoi tsamai shi
nai apa nyiu tsu noili ki lathan tside
dunty ni ahom piamki tsamai tiao
shin ta sangao noikiUla. Apa then
nai moknoiki mongkiakiy yangshin,
ju chija lothe lo-an. “Ju thaiutha
akoumei nou noin ta ngo nge
dunty, nungti lothe lo-an ao tU ngo
tsUyangsan ku tso noi-ela”.

Anyiu nou mochu ki nai apa ahom
piamkiU chu naiuso neshe-e thelo

kiUta chi luko heloki thsamve khu-
an. Loni ahom ti tiyangshi ki nungti
piamki chu-an kita anyiu nih
yanghen. Thsamvetsam ai nai loto
BUmoi-Uh apa kaulikhon-an tsin
athang goukhantso si bekhaiu nai
tsi jinlushi. Loto class nai ti tsande ji
nungta apa mongkiuku eiuvla. Yamlu-
yamluki apa thsamve nai asaita
ashio epepki mongkiu ki veki tsalo.
Mac’s momo ai chite tsin yangsank®,
“Ngo atsuoting noi tsin ange-amon
yam nou nungai tsalom ta ngiom”.

NGIO ATHAT NOUSO:

: Thsamve noithang nai tsidu-du haki si ashio tstepki nungthang kolu

1. Mongoi : Athattaiu tsUn moshi ngoiki si mosau ku.
2. Tsuthaha

noi-an tsun.
3. Ajimisun : Athaiusan kiu tsun si tsio touao sao nai lokivuao the tsinso.
4. Khaiuchu : Thsale loki yachu tsiin chhi.
5. Mongkiu :Ti alek-lek tsinoi shi ki mongchio ki chhi ao si ve ao.
ASHIANAO

A. Asang tsun athashi:
1. Ayatao nai BUmoi ti saisile noi killa?

NOoO O bhWNDN

ngelom?

. Thsamvetsam ai nai BUmoi titi theki kaulikhonan jila?

. BUmoi-uh ajimtsin ko ti ngio sange ki noi kila?

. BUmoi-ih ajimtsiin ta ti ngioyak sang ki thelun?

. Ajimtsi nUh Bumoi ao apa kiki thaiutha ti chiten?

. Ajim tsi nUh apa kiki thaiutha chite phiai Bumoi eiula?

. Titi BUumoi-Uh atsioting ange-amon nou Mac’ momo ai nou yaki tsaloki

8. Nung angeloao kiu taiu tsin ngiolat nouko ni ti ngelan?

38



B. Nung ngiolat nouko Bumoi saisile aya tsalo tsun taoko si ngiolat athon nai

apa titi amomo eivla tsin noin we-elushiku asat.

Bumoi atsalo nai BUmoi saisile ngiolat athon nai
1. 1.
2. 2.
3. 3.

C. Nung ngioyak sau-Uh ngiom naiuso sauta:

1. “Ni thsamve tsUaiv kiin ti tsangku tiao tsiikhu ji?”

2. “Ni nungai ti shian ji kidei?”

3. “Ngoti thsamve nai haloao sautso tsinoi.”

4. “Ngoti atsioting noi tsin ange-amon yam nou nungai tsalomta ngiom.”

. English nai ngio-ou tsak ngio tsun, ‘Laitsbo avethsam nou aning, si akhop

nao lashingtha-ih’ ta khaiunia tsak tsidekinai tsotsak jengtsaiv aluao
khek-eku ep luko ni ngioyak athat amomo noi tsun ti-inta ngelaao tsushio
tsin noin.

Lou, ngio-ou athat amomo noi tsin ayam nimeh losan kita athat niso
angioai achite . Athatlu: (a) “Jam nai tsitha shiotsun tU ashio eppau nou
hokngam.” (b) “Avethsam nuUh ngio tsUn ningjei-an nai ti chite-e.” Ti athat
nai ngio ji, alet nai achite?

Atsande au: Haihoi nimeh-uh chhiau:

Atsandei au: Nung khaiunia tsak thaiutha tsidekinai apa saisile thaiutha

athat loukU chhiau tsudekinai tsandeau noi-e.Asam class mongko chhiau

akou noitsun thaiutha tsandeau.

a) Atsandetsin tsakih Bumoi bechiai hamshiki khuhe-anau chhitsin
eplaki thalom.Ngine jetko ngiochitehe tsin sei saisile chhiky shitsinta
luyanglu.Asam ongko tsakih BUmoita shian-au noi-e naiuso amao hai
tsakih atsandetsiinta shianau noi-e.

b) Ni Bumoita naiuso apa haimei tsak.Thsamvetsamai nou Bumoi akauai
khuhean au chhitsin apa hai tsak Gh naiuso chhiki shin yanglu kita
lutsandeshi.

F. Meshen thaiuling yangko naiuso ngio ayan ngelouki shitsinso athat
lungkhio anyaching (Blackboard) nai lUsatlut naiuso nung sangsongku
luve.

LAT SHEP PAI NGIOLAT

(A ZELIANG FOLKTALE)

ANGETAIUAO NGIOYAK NOUSO:

Nooasowh=

lingetaiu.

Atao tsakko, Zeliang Nagahai Nok
tsak ai sume eiuky noi kula. Yamlaiu

tsin tsangki apa asho nu livai
shiamao sung. Nung liv nU ahatao
tsak noi kila. Apata nok khaiuniahoi
nou yam dai tsishiamao ngioki noi
kila naiuso lai piya nou kom-e
tsUjingklU theao ngiom. Nungtili
kongkiU sah si lhai kankeiki ehli nai
shiolo ji ta ngiom.

Nung angeloao kiutaiu tsin tsangsheiki si ngelaki theao livehe.

Nungko tilisong apouting ngioyak noin lingesan.

Nung ngiothang nita haihoi si atsandetsiinso aiki lichitehe.

Nung angeloao kiutaiu tsinko nou tsangsheikii ngelo kiita thaki shianao limon.
Jam thalotaiu tsin asaita kankeiao linge.

Saisile amei tsangkii amao haita haloao lingetaiu.

Nung angeloao kiutaiu tsinko nou ngio ayan niiso sang nai thashiao si shianao

Apa laiuky shi kita aalo ao athang
nita yamku noi tsin tao piya tsak
nyachingki wao hen naiuso ngi ne
meiki lang-en. Paisiau nusouh ngu
ne lang-e tsun apemuh epm. Apaih
piya nU loattan naiuso apa liko
touwaiki noi kula. Loto ahni liko
nyakhemku eivla-an, apa soloao
thaivtha pai tsak aini pai tsakta
sangki noi kula, liko apa tsakih tso



soloao tsikiu tiaotenai pai niso piya
nulon hatku noi kila. Nung tao nai lat
pai nu khaiunia ni angjaki jingkei
tsin epm naiuso haloao yangki
ngiom."“Ngo ni solo kiu-e luko lai piya
nU nita yamao shi-e, nungai tsilem-
lemka si ih nu tsUlokU anoi”. Khaiunia
niU tha shin “Thaiumei, lat pai.” “Ni ti
ngio ji ngo nungti chhi-e.”

Atao laiuki tsU noiki piya niso ahoi
tsak nguso haiso sauuh loattan kota
yamki shin. Piyahoi nou pai nisota
khaiunia niU ep mokota sang nai
tsUep ta thaao ngiotaiu loku noi kila.
Angio tsinli piya ni lat pai dongai
simkU shin naiuso a-oum khaiunia
nu liv ai tsakei tsakei ki ep moko ta
sang. Lat pai nou hatki noi kila 1Uko
mongsonglo shikyu, “Ngo tsu nge.” ta
tha shin. LUko piya nusota shesang
nU niam, niamki noi kila. Tiaotenai
nung a-oum nita touwaiki noi nu
tsangkiu. Nung tao nai lat pai nou

apa paikia souping, somping kita
mukja nusota “Asam apem naiusile
kU noin sune”? ta ngio ki noi kula.
Piya nisouh a-oum khaiunia nao
atheshian-shian kiu taiuki khu-an.

Nungai khaiunia niU niojekhiam
saoku lat pai ni dongai simku shin.
Apa a-a kipsan tsin thaiutha lat pai
nita thata mongling. Nungtiphe,
lonyi nai yaki “Ngo naiuso juthsao
juthso soih lat pai nU tsitham-ane
ta tha lom”. Nungthan niap apa nok
nai khuao tsalokiu khu-an naiuso lat
pai nuko tilaitso tsU eppe shi luko
loni saoki ngiomongshing taiu tsunli
kankei ji.

Nungli loni shi saoki, Zeliang Naga
mele khaiunia nou lat pai ni eiuwim
ai noi luko tsitham-ankd taiu ji.

Athat alat: Jam thalo taiu tsin laitso
lalothe-an.

NGIO ATHAT NOUSO:
SUme-eiu
Ahatao

Nyakhem
Thaiumei

arobd~

ASHIANAO:
A. Asang tsun athashi:

: Athang tsakko nou athang tsakko amaoai khuki tsakei tsiin.

: Amongtsam aalo tsiepki hatatao si yangelatao limeiki noi tsun.
: Awon tsiepki nyachingki si aso nyakhemku noi tsiin.

: Amongling hanki amao haita nianlom thaiumei kiu tsin.
Amongling : Ayangelat si amongmat tsi noiki aalo noi tsin.

1. Nung a-oum nita nok khaiunia nusouUh ti thaiutha lohat ki ngiom?

il

Nung khaiunia ni livtsa ai asolo ao sauta sang?
Nung khaiunia nu sauih solo-in? Naiuso ti ayam tsangki solo-in?
Nung khaiunia nita sauih yamki shin? Naiuso ti ao ta?

Ti ngio tsangki khaiunia nita niojekhiam ni saom?

Tiaota Zeliang haiih lat pai ni tsitham-an ji?

Ni ngiolat niko ayating ahoi nita velu nai ti ayang shi ji, tsidekinai ngesan ji?
Ni aaki niko ahatao limeiki tsotsak thawao limo? Ni ahai ao tsidekinai
ahoi nao achite.

OO SINOR UL

B. Akeng niko alopong:

1. Nungliutsani........c..ccccenenenneennneeee..nedsak noi kisla.

2, LQiceeeeiiiiiiiiiiiiiiiiiians ni kom-e tsU.......ccceevvininninnnnnnnn. ki theau ngiom.
3. Apaih anyaching piya tsak waohen naiuso ngii ne mei ko .................. en.
4, ....ccovevevvvveeeeeneeenUsota she ............................. NU niam, niamki noi kila.
5. Khaiunia nijta ............ khiam ni saokd ................ ni dongai simki shin.

C. Athat nu shinglo kita ngioyak nu alothon:

1. Khaiunia ni pai ni dongai ti sangao thaiutha khun?
(a) Eheshiu.
(b) Asolo.
(c) Haihoiyam.

2. Piyanl ....cooveiniiiiniiiiieieas nao atheshian kiutaiuv kil khu-an.
(a) livtsa ai pai niso
(b) a-oum khaiunia
(c) ngiso apem

3. Athalo taiu tsiinli, Zeliang haiUh laitso...........ccoccceeeviirenerenencneneneenne
(a) lat pai ni tsu tham-an ji.
(b) livtsa ai pai niso.
(c) paikia niso.

D. Nungso ngioyak tsangki ngiolat thathonki asat:

Atao tsakko nokpao tsak noi killa naiuso apa khaiuniaso cholakhoi noi kiila.

Ni tsi apaih angelo-iao ngiiso hao tsandeao yangsan.

Yam wimai lung asong tsak taiu kium.

Ayating pohai tsak thainian haki shin naiuso nung kom-an ki khu-an.

MiUjam nai loih pohai tsak jang tsamkei ni haki shin niing liko nungtilu

kom-an ki khu-an.

Samjam nai pohai tsak, mokiso ni chiai shin, nung liko lung ni she ki ham-i

ki khu-an.

Nokpao nou khaiunia niiso apemta aiki jon.

Apaih khaiunia niso ta lung ni lekan ao ngiom.

Lung nu khemai lak tsak mongko chaiou ni nap ki letaium.

0. Nokpao nii ngiom, “Asamih nung lung nii lekan lo naito, chaiou ni asamih
hao lithe”.

11. Nung nyi ko yaki apa khaiuniaso tsi cholak shiki eiulan.

E. NisUme kei oumtsak theki nai,ni latshep pai nao teitei thaiumeilaokishi-e
la?Hai hoi apemuih achite.

